
A un pes, l’aire ? Quant de temps meton los degalhs per se degradar ? Cossí realizar 
un pluviomètre en materials reciclats ? Realizat pel projècte Erasmus + « L’EDD dins 
nòstras lengas » per l’ANISN-VDA, aquel quasèrn de 35 experiéncias per faire en classa 
o a l’ostal se pòt telecargar sus la Maleta d’Occitanica, lo portal collectiu occitan, en cinc 
versions linguisticas.

Lo projècte

L’aventura Erasmus + Percors TICE « l’Educacion al Desvolopament Durable (EDD) dins 
nòstras lengas », concebuda amb las conselhièras pedagogicas d’occitan de l’Acadèmia 
de Montpelhièr (DASEN) e pilotada pel Centre interregional de desvolopament de 
l’occitan (CIRDÒC), reüniguèt pendent dos ans (2016-2018) 8 partenaris a travèrs 4 
regions europèas (region Occitània, Val d’Aran, Val d’Aosta e Piemont) dins las qualas 
6 lengas son parladas : l’occitan, lo francoprovençal, lo catalan, lo francés, l’espanhòl 
e l’italian.

L’objectiu ? Permetre als ensenhaires e escolans d’aquestas regions europèas de se 
rencontrar, d’escambiar lors experiéncias e de collaborar sus l’educacion al desvolopament 
durable e l’utilizacion de las novèlas tecnologias en profechar d’un atot dels bèls per 
menar aquesta refl exion a l’escala europèa : qual que siá lor país, los participants als 
escambis aprenon e ensenhan dins un environament escolar bi/plurilingüe, es a dire 
dins lo qual los ensenhaments son dispensats dins doas lengas o mai.

Retrobatz aquestas fi chas dins totas lors versions linguisticas, e totas las realizacions 
del projècte en linha : occitanica.eu/edd-lengas

Los partenaris :

CIRDÒC (Centre Interregional de Desvolopament de l’Occitan) - França
Assessorat de l’éducation et de la culture - Région Autonome de la Vallée d’Aoste - 
Itàlia
Collègi Marcel Pierrel de Maruèjols - Region Occitània - França
Escòla Garona de Vielha - Val d’Aran - Espanha
ANINS-VDA - Vallée d’Aoste - Itàlia
Istituto Comprensivo Giacomo Matteotti de Rivoli – Piemont - Itàlia
LEGTPA Rabelais de Sanch Eli d’Apchièr - França
Istituzione scolastica Valdigne Mont-Blanc de Morgex - Vallée d’Aoste - Itàlia
DSDEN de l’Acadèmia de Montpelhièr - França

Aquel projècte es estat fi nançat amb lo sosten de la Comission europèa.
Aquesta publicacion engatja pas que son autor e la Comission es pas responsabla de 

l’usatge que poiriá èsser fach de las informacions qu’i son contengudas.

Pistas de refl exion

6-10 ans

• veire
• bacina amb d’aiga
• esponga
• pega o riban adesiu

Emplenar la bacina amb d’aiga.
Fixar un tròç d’esponga amb de riban adesiu o de pega al 
fons del veire.
Immergir lo veire reversat dins l’aiga ; la resisténcia de 
l’aire se farà sentir.

L’esponga demòra seca ja que l’aire contengut dins 
lo veire l’isòla de l’aiga ; l’inclinason del veire lo farà 
s’emplenar d’aiga e l’esponga serà banhada.

Es possible de transferir l’aire d’un veire a un autre, en 
fasent atencion, ja que l’aire es mai leugièr que l’aiga e 
monta lèu en formant de botiòlas gròssas.

L’aire ocupa un espaci

L’aire pòt èsser comprimit

6-8 ans

• seringa

Tapar lo trauc d’una seringa amb un det.
Quichar sus lo piston.

Lo piston capita de davalar pendent un moment : l’aire 
se comprimís, ja qu’es elastic. 

L’aire ocupa un espaci, mas es elastic e compressible, 
que las particulas, las moleculas que lo compausan son 
pas densas.

L’aire a un pes

6-8 ans
     
• penjador de vestit
• balons

Acrocar sus caduna de las doas extremitats del penjador un 
balon desconfl at.  
Un equilibri perfi èch serà observat.
Confl ar un dels dos balons.

Lo penjador penja sus lo costat del balon plen d’aire.
Lo penjador, coma una balança, se penja sus lo costat que lo 
balon es  confl at perque l’aire a un pes.

Tornatz començar l’experiéncia amb dos balons mai o mens 
confl ats.
Lo pes de l’aire pòt èsser mesurat amb un baromètre : l’aire 
caud pesa mens, que las moleculas son mens densas, lo ba-
romètre davala e indica lo marrit temps.
L’aire freg pesa mai, lo baromètre monta, indiquant lo polit 
temps.

La botelha e lo fl otador

6-10 ans
     
• una botelha del fons copat
• una bacina plena d’aiga
• un tap de topin coma fl otador
• un balon

Emplenar la bacina d’aiga.
I metre la botelha, barrada e reversada, dins la bacina.
En butant la botelha cap en bas, l’aiga pòt pas dintrar.
Metre lo tap, reversat, dins la botelha, per lo faire fl otar sus 
l’aiga.

Lo fl otador davala en dejós del nivèl de l’aiga, que l’aire 
contengut dins la botelha pòt pas sortir e garda son volum.

En levant lo tap, l’aiga e lo fl otador montaràn lèu lèu. 
En plaçant un balon desconfl at sur l’embocadura de la botel-
ha, en luòc del tap, e en butant la botelha cap al fons de la 
bacina, lo balon se confl a.

Lo motor d’aire

6-10 ans
     
• Una veitureta joguina amb de ròdas, facha de materials re-

ciclats (legos, regla)
• una palha
• de riban adesiu o un elastic
O : 2nda experiéncia possibla
• un balon, de fi al, de riban adesiu, una palha, una espitla d’es-

pandir. 

Bastir una veitureta amb una regla o de pèças de legos e 4 rò-
das.
Fixar la palha en naut de la veitura.
Fixar l’extremitat del balon al cap de la palha amb de riban ade-
siu o un elastic. 
Bufar dins la palha per confl ar lo balon.
O : 2nda experiéncia possibla
Passar lo fi al dins la palha.
Fixar lo fi al dels dos costats del membre.
Confl ar lo balon e lo barrar amb una espitla d’espandir.
Fixar lo balon a la palha amb dos tròces de riban adesiu. 
Levar l’espitla que barra lo trauc del balon.

L’aire sortís del balon e buta la veitura en avant o lo balon lo long 
del fi al, en lo transportant coma una fusada ! 

Es lo principi segon lo qual los quites avions e las fusadas son 
propulsats en avant per de gaz comprimits que se dilatan.

L’’aiga e los autres liquids

8-12 ans
     
• una botelha / un tube d’ensag
• aiga
• òli vegetal
• terebentina o diluent per pintura
• colorant alimentari

Emplenar lo tube d’ensag amb un terç d’aiga.
Es possible d’apondre qualques gotas de colorant. 
Emplenar mai o mens 1/3 de l’espaci que demòra amb 
l’òli vegetal.  
Emplenar lo demai de la botelha amb de terebentina o 
de diluent per pintura. 
L’aiga tomba al fons : lo limit entre l’aiga colorada e la 
mescladissa òli –terebentina se vei clarament.  

Diferents liquids, amb de proprietats fi sico-quimicas di-
ferentas se mesclan pas.

L’òli se mescla pas amb l’aiga de la mar, demòra a la 
susfàcia, empachant lo passatge de la lutz e de l’oxigèn.

L’aiga e los solids

6-12 ans
     
• aiga cauda e freja
• 7 botelhas de plastic
• cisèls
• 8 culhièrs a sopa
• farina
• sal gròssa
• bicarbonat de sòdi
• sucre
• polvera de talc
• cacau
• sabla

Preparar los recipients en copant lo fons de las botelhas de 
plastic.
Dissòlver un culherat de cada matèria dins l’aiga.

D’unas matèrias fondon dins l’aiga, d’autras non.
Comparar los diferents comportaments.
Identifi car de solucions : quora lo solut fond e se mescla com-
plètament, e quora aquò arriba pas.

Las matèrias an de proprietats diferentas, se « ligan » amb l’ai-
ga, se mesclan o se desseparan.
Es possible de verifi car se las diferentas matèrias se dissòlvon 
mai aisidament dins d’aiga cauda.
Es possible d’identifi car e d’experimentar diferents metòdes per 
desseparar las matèrias mescladas, en las recuperant.

Tension de susfàcia
6-12 ans

• una bacina emplenada d’aiga
• una agulha
• un tròç de papièr absorbent
• un culhierat de detergent liquid
• polvera de talc

Emplenar lo veire d’aiga a ras. 
Plaçar l’agulha a la susfàcia de l’aiga, aurà tendéncia a s’enfonzar.
Plaçar un tròç de papièr absorbent a la susfàcia de l’aiga. 
Pausar delicadament l’agulha sus lo papièr absorbent. 
Amb una bagueta, faire s’enfonzar lo papièr absorbent.
L’agulha fl òta, emai siá facha d’acièr. 
Puèi, apondre un pauc de detergent, observar de qué se passa.
Apondre la polvera de talc, observar de qué se passa.

L’agulha fl òta sus l’aiga ja que, en susfàcia, i a una fòrça, la tension 
superfi ciala, que la manten.
Lo detergent apondut fa s’enfonzar l’agulha perque a la caracteris-
tica de redusir la tension superfi ciala.
Laissar de polvera de talc tombar sus la susfàcia de l’aiga.
Se remarca que la polvera de talc demòra a la susfàcia, mas en 
cas de contacte amb un det cubèrt de detergent, la polvera de talc 
s’alunha perque lo fi lm de susfàcia, rendut visible per la polvera de 
talc, es copat per l’accion del detergent, çò que fa baissar la tension 
a l’endrech que i avèm mes lo det.
Sus lo demai de la susfàcia, la tension es mai granda, atrai e reten 
la polvera de talc.

Las particulas d’aiga son ligadas las unas a las autras, dins totas las 
direccions dins la massa d’aiga.
A la susfàcia, aquí ont las « particulas » son mens nombrosas, los 
ligams son concentrats entre las particulas que i son presentas, 
doncas lo ligam es mai fòrt, en mesura de suportar un còs leugièr.
Los detergents son sonats tensioactius. Los detergents escampil-
hats dins las mars, los rius e los lacs entraïnan una baissa de la ten-
sion superfi ciala. Los pichòts insèctes que caminan sus l’aiga pòdon 
aital aver lo meteis comportament que la polvera de talc.

L’aiga e la pression
10-12 ans

• botelha de plastic
• regla
• cisèls
• bacina
• aiga
• sabla

Marcar los ponches sus lo costat exterior de la botelha de plastic, a de 
nautors diferentas e a 3 o 4 cm un de l’autre, de tal biais que :
• al mens 5 ponches sián marcats ;
• lo mai bas se tròbe a mai o mens 6 cm del fons de la botelha ;
• lo mai elevat se tròbe a mai o mens 10 cm del bòrd superior.
Amb un clavèl, traucar la botelha als ponches indicats per de pichòts 
traucs totes egals e plan alinhats.  
Los traucs son barrats amb de riban adesiu, de tal biais que cada trauc 
pòsca èsser dobèrt o barrat independentament un de l’autre. 
Metre la botelha dins la bacina, emplenada d’una fi na jaça de sabla.
Emplenar la botelha d’aiga.
Observar l’aiga que sortís dels traucs.

L’aiga sortís amb una pression d’intensitat diferenta dels traucs amb 
un rajòl que tomba dins la sabla a una distància mai o mens granda 
de la basa de la botelha. Mesurar aquesta distància.
Retirar lo riban adesiu dels traucs en mesurant las distàncias de las 
rajadas. 

Lo principi de Stevino s’aplica a totes los fl uides e explica la pression 
de la colona d’aiga, coma la de l’aire.
Es possible de produsir un tablèu amb las valors de las nautors h e las 
distàncias d raportadas dedins.
Se pòt observar que :
• lo rajòl d’aiga que giscla de cada trauc descriu una forma parabo-

lica ; 
• s’apondèm pas mai d’aiga a la botelha, l’amplor de la parabòla des-

cricha per lo rajòl demesís ;
• mai lo trauc es bas, mai los rajòls son longs ; 
• l’aiga a un pes e buta sus los fl ancs de la botelha amb una fòrça 

tant mai granda que la colona d’aiga que quicha sus lo trauc es 
nauta.

L’aiga e las reaccions quimicas 
8-12 ans

• una botelha de plastic, transparenta amb un tap
• glucòsa en polvera
• idroxid de sòdi e / o potassi
• blau de metilèn 

Preparar una solucion de 5 g de glucòsa dins 200 cc d’aiga.
Apondre 6 g de NaOH o de KOH, mesclar rapidament per lo 
faire fondre sens que se depause sus lo fons de la botelha.
Vojar qualques gotas de solucion de blau de metilèn, lo liquid 
va prene una color blava intensa.

Tapar lo recipient.
Esperar que la solucion se dissipe e vengue incolòra.
Brandir energicament la solucion.
Tornarà venir blava per tornar incolòra aprèp èsser demorada 
al repaus pendent qualques minutas.

Una reaccion quimica se produsís, reversibla en preséncia 
d’oxigèn.
Dins la solucion, i a un indicator, lo blau de metilèn, qu’existís 
jos doas formas : oxidat (blau) e redusit (incolòr).
Lo colorant es inicialament present jos forma redusida mas, 
brandit, dintra en contacte amb l’oxigèn atmosferic que l’oxi-
da. En mantenent lo recipient immobil, lo blau de metilèn es 
lentament redusit a la forma incolòra per los reactius presents.

Lo glaç fl òta sus l’aiga
8-12 ans

• un becher graduat,
• aiga
• un termomètre,
• una escala
• un frigò

Mesurar lo pes del becher graduat.
Emplenar lo becher d’aiga.
Mesurar lo volum amb precision, en fasent una marca sus 
lo becher.
Mesurar lo pes brut, calcular lo pes de l’aiga.
Verifi car lo pes especifi c.
Botar lo becher al congelador a 0°C, en mesurant periodi-
cament la temperatura.
Mesurar lo volum del glaç.
Mesurar lo pes brut, calcular lo pes del glaç.

Lo pes especifi c del glaç es inferior a lo de l’aiga, lo glaç 
fl òta sus l’aiga.

Es possible de comprene lo fenomèn en analisant la forma 
«triangulara» de las moleculas d’aiga, desordonada dins 
l’aiga, ordonada e mens densa dins lo glaç.
En utilisant de fi guras de papièr triangularas, es possible 
de demostrar lo concèpte de desòrdre / òrdre, estat liquid 
/ solid e sa susfàcia ocupada, amb per consequent una 
densitat de matèria mai elevada / mai febla.
Analisar las consequéncias, en tenent compte dels feno-
mèns naturals, de las susfàcias glaçadas dels lacs e dels 
rius, dels icebergs e los avantatges per la subrevivéncia 
dels organismes aquatics.

Glaç e sal

6-8 ans
     
• 4 glaçons
• 4 veires de plastic
• sal
• un culhièr

Metre un glaçon dans cada veire.
Dins lo primièr veire, daissar lo glaçon sens res i apondre.
Apondre puèi :
• un culhierat a sopa de sal dins lo segond veire. 
• 2 culhierats a sopa de sal dins lo tresen veire. 
• 3 culhierats a sopa de sal dins lo quatren veire.

Aprèp mai o mens 10 minutas, s’obsèrva que la sal fa 
fondre lo glaç mai rapidament.
Aprèp 20 minutas, los glaçons amb la sal an fondut fòrça 
mai que lo glaçon sens sal.
Aprèp 40 minutas, los glaçons amb la sal an completa-
ment fondut, mentre que lo sens sal i es encara.  

La sal fa baissar la temperatura de congelacion de l’aiga.
Dissòlv doncas lo glaç ja format e l’empacha de ne formar 
d’autre.
Aital, la mar demòra liquida quitament en dejós de 0°C, 
permetent la vida dels organismes marins e, per aquesta 
rason, l’aiga de mar es utilizada coma antigèl.

Lo glaç dels icebergs e del pòl Nòrd 

6-12 ans

• glaçons
• recipient de plastic
• aiga
• colorant alimentari blau
• papièr absorbent

Botar 2/3 glaçons, eventualament colorats amb un colorant 
alimentari blau dins lo recipient.
Emplenar lo recipient amb d’aiga, esperar que lo glaç fonda.
Botar lo recipient sus lo papièr absorbent.

Lo volum del glaç fondut es un pauqueton inferior a lo del glaç 
solid, de tal biais que l’aiga sortís pas del recipient, lo papièr 
absorbent demòra sec.

En cas que, en rason de l’elevacion de la temperatura, lo glaç 
de la banquisa fondriá, o lo del pòl Nòrd, lo nivèl de la mar 
aumentariá pas.

Lo glaç dels glacièrs e del pòl Sud

6-12 ans

• glaçons
• recipient de pelastic
• aiga
• colorant alimentari blau
• una regla 

Emplenar lo recipient amb d’aiga a ras.
Plaçar lo glaçon sus la regla puèi la plaçar sus lo bòrd del 
recipient.
Esperar que lo glaç fonda. 

L’aiga fonduda del glaçon raja dins lo recipient e lo fa des-
bordar.

Dins lo cas que la temperatura aumentariá, en fasent fondre 
lo glaç dels glacièrs continentals o de la calòta glaciara del 
pòl Sud, lo nivèl de la mar aumentariá.

Glacièrs blancs e glacièrs negres

10-12 ans

• un vintenat de glaçons
• un tròç de teissut de lana de color sorna
• dos platèus
• una lampa

Plaçar 10 glaçons dins cadun dels dos platèus.
Cobrir un dels dos platèus amb lo tròç de lana. 
Plaçar la lampa sus los dos platèus.
Verifi car cada 10 minutas quina quantitat de glaç a fondut.

Lo glaç qu’es pas protegit fond en primièr.

Los glacièrs « negres », cubèrts de brigalhs e de tròces 
de ròca, son mai protegits del dardalh del solelh e du-
ran doncas mai longtemps. Los scientifi cs experimentan 
de geotextils que protegisson los glacièrs e alentisson la 
fusion, en particular per protegir lor foncion de resèrvas 
d’aiga.

Cossí es compausat lo sòl - analisi qualitativa

6-12 ans

• diferentas tèrras (talha dels grans, origina, color, consistància, 
etc.)

Quichatz sus cada tipe de sòl amb vòstras mans e fasètz de pichòts 
rotlèus.

Segon la talha dels grans (textura) que compausan lo sòl, auretz 
de sensacions diferentas al tocar e obtendretz de resultas diferen-
tas.

Sòl sablós : bonas proprietats mecanicas, pauc fertil, fòrça per-
meable
           sec : de granulas reconeissablas al tocar
           banhat : impossible d’obténer una forma compacta
Sol limonós : pauc permeable, pas fòrça coerent
           sec : es possible d’obténer una forma que resistís a de ma-
nipulacions leugièras
         banhat : es possible de formar de pichòts cilindres, e mai 
fi ns, que, quora son plegats en u, se rompon
Sol argelós : impermeable
          sec : es doç e manejable, quasi coma de plastic
         banhat : es possible de formar de cilindres e d’anèls, sens 
que se rompan, basta que demòre pro umid

Cossí es compausat lo sòl - analisi quantitativa
10-12 ans

• 1 vase transparent
• 1 culhièr
• tèrra reculhida dins un jardin, dins un òrt, dins un bòsc
• aiga
• crivèl amb de malhas de 2 mm 

Amb un culhièr, collectar l’escapolon de sòl causit.
Vojar dins lo topin transparent 3 parts d’aiga e una de sòl.
Plan mesclar e laissar pausar. 
Aprèp 40 segondas, mesurar la nautor del nivèl de material se-
dimentat – A.
Aprèp 30 minutas, prene la mesura del material sedimentat – B.
Aprèp 24 oras, la mesura – C.
Determinar l’espessor de las jaças principalas : C-B jaça d’arge-
la ;
A-B una jaça de lima ; A jaça de grava e de sabla.
Amb un crivèl, desseparar la grava de la sabla e determinar lor 
relacion.
Calcular lo contengut en % de cada compausant del sòl exami-
nat.

Lo sòl es compausat de quantitats de particulas de talhas di-
ferentas (granulometria); amb aquesta experiéncia simpla, es 
possible de desseparar los principals compausants del sòl e 
d’evaluar lo contengut en % de cada compausant.

Es util de comparar diferents terrens, cossí la composicion e las 
proporcions dels compausants càmbian e de faire d’ipotèsis sus 
las proprietats del terren.

Sedimentacion

8-12 ans

• Botelha de plastic 
O
• còn Imhoff  amb de supòrts
• aiga
• qualques culhierats a sopa de sòl mesclat

Emplenar la botelha amb d’aiga.
Apondre lo sòl.
Brandir la botelha.
Vojar lo contengut dins lo còn Imhoff .
Laissar sedimentar.

Observar aprèp 5 minutas, 1 ora, 24 oras, fi ns que l’aiga siá 
clara.
D’»orizonts» (jaças) de composicion diferenta se son formats.

Los materials en suspension dins l’aiga an tendéncia a se decan-
tar a una velocitat e doncas a de temps diferents en foncion de la 
talha de las particulas / grans e composicion especifi ca / massa, 
formacion de jaças parallèlas.

Permeabilitat

8-12 ans

• botelha de plastic amb d’aiga
• platèu per lo confi nament de l’aiga
• 2 modèls de seccions amb
           grava, sabla e lima
           grava, sabla e argela

Vojar d’aiga dins los dos modèls, en fasent mèfi  de los gardar 
verticals. 
Observar lo comportament de l’aiga a travèrs las jaças.

La grava e la sabla permeton lo passatge de l’aiga, la lima, a 
tèrme long, tanben ; l’argela o permet pas.

Los sòls, en foncion de lor composicion, pòdon èsser imper-
meables al passatge de l’aiga, o la pòdon laissar fi ltrar. 
D’aquí lo fl us de las aigas sosterranhas e la formacion de capas 
freaticas

Simulator de pluèja

8-12 ans

• botelha de plastic amb d’aiga
• platèu amb supòrt plaçat sus un penjal, o simulator de pluèja
• resèrva d’aiga religada a una canula perforada per simular la 

pluèja
• dos supòrts 
• diferents escapolons de sòls : tèrra amb d’èrba, argela en blòcs, 

sabla leugièra

Plaçar los tres materials sus lo platèu en penjal.
Plaçar la resèrva d’aiga sus un selon e fi xar la canula a la nautor 
apropriada a travèrs los dos supòrts, tapar la canula d’un costat.
Dobrir lo robinet de la resèrva amb diferentas intensitats.
Observar lo comportament dels diferents materials.

Los sòls an un comportament diferent fàcia a l’escolament de l’ai-
ga : la sabla e l’argela son emportadas ; lo sòl amb l’èrba es mai 
resistent.

Los sòls, tanben en foncion de lor inclinason, se compòrtan de 
biaisses fòrça diferents en preséncia d’escolament de susfàcia.
L’accion de las rasigas e de la cubèrta vegetala son bravament im-
portantas per assegurar l’estabilitat dels penjals.

Energia quimica - produccion d’energia amb de sal e d’alumini
8-12 ans 

• sulfat de coire
• clorur de sòdi
• una benda de papièr d’alumini
• dos bocals de veire

Preparar una solucion concentrada de sulfat de coire dins un reci-
pient de veire
Preparar una solucion de clorur de sòdi dins un segond recipient.
Banhar de bendas de papièr d’alumini dins los dos recipients.

Res se passa pas dins cap dels dos recipients. 
Mesclar las doas solucions : una reaccion viva comença.
La solucion caufarà mentre que l’alumini serà cubèrt d’una jaça ro-
ginèla de coire metallic e acabarà per se consumir completament.

La reaccion exotermica, oxidacion de l’alumini amb reduccion del 
coire, depend de la mai granda reactivitat de l’alumini comparat al 
coire, de tal biais que, botat en solucion de sal de coire, l’alumini 
metallic tend a se dissòlver e a passar en solucion ; lo coire passa 
de l’estat d’ion a l’estat metallic, l’alumini s’oxida mentre que lo 
coire es reduch. 
Coma la màger part de las reaccions exotermicas, aquesta, per co-
mençar, a besonh d’ un activator ; dins aqueste cas, s’agís de clorur 
de sòdi.

Energia mecanica - friccion e calor

6-12 ans

• una pòst de fusta amb un cròs
• un dat de cordurar
• sabla
• un correjon
• un termomètre

Plaçar lo dat de cordurar dins lo cròs de la pòst amb la dobertura 
cap en naut. 
Botar de sabla dins lo dat e mesurar la temperatura amb un ter-
momètre. 
Passar un correjon a l’entorn del dat e desplaçar lo correjon per tal 
de produsir un movement de vai-e-ven. 

La friccion entre lo dat e lo correjon produsís un rescalfament que 
se pòt detectar gràcias a las lecturas sus lo termomètre.

Aital se produsís una de las nombrosas transformacions de l’en-
ergia. Dempuèi l’energia mecanica fi ns a l’energia termica. Es lo 
movement de friccion produsit per l’òme, utilisat per alucar lo fuòc 
dins l’Antiquitat.
La transformacion es demostrada e mesurada per l’aparelh de 
Joule.

Energia solara – lo forn d’energia solara
8-12 ans

• carton
• feuille d’aluminium
• colle
• bocal en verre
• peinture noire résistante à l’eau
• sac en plastique transparent (comme ceux pour le congélateur)
• brosse
• ciseaux
• agrafeuse (ou scotch)
• thermomètre

Copar un rectangle de carton e de papièr d’alumini de 40 cm x 60 cm.
Espandir la pega (amb una bròssa o amb vòstre det) sus un costat del 
carton.
Pegar l’alumini en fasent mèfi  de crear pas de plecs.
L’alumini es utilizat perque es un material que nos permet de rebatre mai 
la lutz del solelh.
Plegar lo tròç de carton en dos, en laissant la partida cubèrta d’alumini en 
dedins.
Copar lo carton lo long del plec, mai o mens 15 cm a drecha e a esquèrra.
Plegar los costats cap a drecha e cap a esquèrra en fasent cavalgar una 
partida sus l’autra, per tal de formar una boita dubèrta cap en naut, en  
fi xant las doas partidas amb l’agrafaira o lo riban adesiu.

En concentrant los rais del solelh, podètz utilizar aqueste instrument coma 
un forn.
Plegar lo carton de tal biais que forme un angle de 90° maximum, per 
concentrar los rais del solelh dins un sol ponch central, que serà nòstre 
ponch de « coseson ».
Amb l’ajuda d’un topin de veire, transparent e capable de fi ltrar los rais 
del solelh endedins, e negre endefòra ja que lo negre permet d’absorbar la 
calor del solelh tant coma possible, podètz calfar l’aiga. 

Aquestes modèls de forns foguèron distribuïts en Africa e permeton de 
còire los aliments, donc d’aver una mai granda igièna, sens  consumar de 
carburants.

Energia mecanica – turbina d’aiga

6-12 ans

• botelha de plastic
• palhas
• alzena / cisèls
• fi l
• aiga

Copar la botelha en i levant la partida superiora.
Traucar la botelha a la basa, amb de traucs plan alunhats (dos 
bastan s’utilisatz de palhas articuladas)
Faire passar las palhas dins los traucs, en verifi cant que la longor 
e la distància son identics.
Penjar la botelha amb un fi l, en la laissant liura de virar, de pre-
feréncia en dessús d’un aiguièr. 
L’emplenar d’aiga.

Se las palhas son correctament dispausadas, la botelha comença 
de virar, eventualament amb un pauc d’ajuda a la debuta. 

Lo meteis principi s’aplica a las turbinas de centralas electricas, 
mas es tanben utilizat per faire foncionar de molins, de fonts, 
etc. Es la tresena lei de Newton (cada reaccion correspond a una 
reaccion).

Energia eoliana

6-10 ans

• 2 balas de polistirèn
• 3/4 culhièrs a café de plastic
• una broqueta de bòsc
• supòrt per una bala
• secador de pèls

Fixar las doas balas al cap de la broqueta. 
Fixar / inserir las ponhadas dels culhièrs a café a la meteissa 
distància dins una bola de polistirèn, amb la concavitat dins la 
meteissa direccion.
Pausar lo sistèma balas / broqueta / culhièrs sus lo supòrt.

Amb lo secador de pèls, faire virar los culhièrs e lo sistèma.
Es possible de faire variar l’intensitat de l’aire propulsat e de ve-
rifi car lo nombre de rotacions dins lo meteis periòd.

L’instrument, coma un molin de vent, es un anemomètre rudi-
mentari, que permet de mesurar la vitessa del vent.

Lo temps per la degradacion de las escobilhas 

6-12 ans

• escobilhas organicas (fuèlhas d’ensalada e pelalhas)
• una caneta en alumini e un pichòt tròç de papièr d’alumini
• recipients de veire (botelhas, bocals, etc.)
• diferents tipes de papièr
• mai d’una botelhas de plastic, sacas de crompas e qualques 

tetra-packs
• un tròç de pelenc en bosiga o un recipient, melhor s’es trans-

parent, amb de tèrra
• pulverisator per l’aiga

Plaçar cada mena d’escobilha (en pichòta quantitat) dins dife-
rents clòts e las cobrir amb la meteissa quantitat de tèrra.
Gardar lo sòl umid.
Verifi car periodicament se de transformacions se produsisson 
dins los diferents materials.

Las escobilhas organicas e lo papièr patisson de transformacions 
e de modifi cacions en gaire de temps.
Los autres materials demòran sens cambiament pendent tota la 
durada de l’observacion.

D’unes factors environamentals, temperatura, umiditat, lutz del 
solelh pòdon afectar las transformacions e favorizar la decom-
posicion, mas los temps se comptan en annadas, de desenats o 
de centenats per d’unes.

Reciclar los materials per produsir d’objèctes d’usatge comun : 
lo papièr 

6-8 ans

• vièlhs jornals, papièr de recuperacion
• un ferrat grand
• reticul metallic e fi cèla grossièra per fargar de crivèls
• colors acrilicas, blender, pelhas secas e pòstes de fusta.
• a volontat : fuèlhas e fl ors secadas, papièr de seda colorat, 

tròces de botelhas coloradas de plastic, fi bras naturalas (lana e 
coton)

Estrifar de fuèlhas de jornals vièlhs e de papièr borrolhon.
Las banhar per las faire macerar dins l’aiga.
Mesclar lo papièr macerat amb lo blender per faire una bolida.
Mesclar un pauc de bolida amb l’aiga dins un recipient.
Apondre qualques gotas de color acrilica e mesclar.
Botar un pichot crivèl, fargat amb un reticul metallic e de fi cèla, 
dins lo recipient.
Estorrir per levar l’excès d’aiga.

Una fuèlha de papièr colorat se forma sus lo crivèl.
Plaçar lo crivèl sus una pelha seca, quichar per levar l’excès d’aiga 
e tirar la fuèlha sus los bòrds del crivèl.
Cobrir cada fuèlha amb de pòstes de fusta per las cachar plan, 
puèi, las laissar secar mai.

Es possible de mesclar diferents materials : fuèlhas, petals, etc. 
dins la preparacion.

Reciclar los materials per produsir de jòcs

6-8 ans

• botelhas de plastic
• cisèls
• carton

Copar las botelhas de plastic per produsir los diferents objèctes, 
coma dins los imatges.

Es possible de produsir d’objèctes de diferentas menas, amb de 
colors e de foncions diferentas.

Lo reciclatge de las botelhas de plastic permet de tornar utilizar 
lo material, tanplan per las joguinas pichòtas coma per la fabri-
cacion d’articles novèls coma de bancs, teissuts de lana polara, 
jòcs de jardin.

Reciclar de materials per produsir d’instruments de musica

6-8 ans

• materials reciclats divèrses :
                  botelhas de plastic,
                  tubes de carton,
                  bocals, taps, boitas, canetas

Montar ensèm los diferents materials.

Es possible de fargar un fum d’instruments a percussion, tambo-
rins, maracas, shakers. 

L’imaginacion e los materials permeton de crear una orquèstra. 
Se pòdon trobar tot plen de suggestions sus la tela. 

Reciclar de materials per produsir d’instruments scientifi cs – lo plu-
viomètre

8-12 ans

• una botelha de plastic
• cisèls / cutter
• regla

Copar la partida nauta d’una botelha de plastic per faire un em-
but e un recipient.
Botar l’embut dins lo recipient
Plaçar l’esplech entre qualques bricas per que la botelha pòsca 
resistir al vent.

Cada matin, verifi car la quantitat de pluèja tombada dins lo plu-
viomètre e mesurar lo nivèl amb la regla.
Tornar faire la meteissa operacion cada jorn, notar las quantitats 
d’aiga collectadas e las comparar, jorn aprèp jorn e mes aprèp 
mes. 

Es interessant de comparar las donadas collectadas amb las pre-
visions meteorologicas e de calcular la quantitat d’aiga tombada 
par unitat de susfàcia, notar la superfi cia de l’embut.

L’embut de Berlese
8-12 ans

• mai o mens 300 g de tèrra
• contenent per suportar l’embut
• lampa
• pichòt recipient de tipe Petri
• alcoòl
• lópia

Plaçar l’escapolon de tèrra pas esquichada dins l’embut.
Vojar un pauc d’alcoòl dins lo recipient.
Plaçar l’embut sus lo supòrt.
Plaçar la lampa en dessús de l’embut e del recipient.

Aprèp qualques oras / jorns, los animals del sòl, s’alonhant de 
la lutz e de la calor de la lampa, tomban dins lo pichòt recipient 
plaçat en dejós, contenent d’alcoòl.
Es util de faire d’observacions dels animals amb l’ajuda de la 
lópia.

Los organismes que tomban son de micro-artropòdes.
Cada grop d’artropòdes a de temps de casuda caracteristics : 
los collembòles tomban generalament los primièrs, los acarids 
tardan mai. 
Es possible de verifi car que lo sòl conten d’organismes e mai 
quand son pas visibles ; es possible de faire de consideracions 
sus la vida e lo cicle alimentari d’aquestes organismes.
Es possible de reconéisser que lo sòl es un sistèma complèxe.

Las granas respiran
6-12 ans

• granas de mongetas, lentilhas, ceses
• 5 recipients de veire
• BBT (blau de Bromotimòl) indicator d’acid
• aiga

Emplenar lo fons dels tres contenents amb 3 menas de granas.
Cobrir amb d’aiga.
Faire bolir de granas de mongetas e las plaçar dins un recipient.
Cobrir amb d’aiga.
Apondre qualques gotas de BBT dins totes los recipients prepa-
rats fi ns que l’aiga venga blava. 
Preparar un recipient amb solament d’aiga e de BBT (ensag a 
blanc) laissar pausar pendent 24 oras puèi observar.

La solucion passarà progressivament del blau al jaune perque 
lo BBT es un indicator que ven jaune en preséncia d’un acid pas 
fòrt coma lo dioxid de carbòni.

Es possible de reconéisser que las plantas respiran tanben, pas 
solament los animals.
Lo blau de Bromotimòl es un indicator que colora una solucion 
en blau s’es basica, en vèrd s’es neutra, en jaune s’es acida.
Es possible de demostrar lo comportament del dioxid de carbòni 
en bufant dins un recipient contenent una solucion de BBT.
Es pas recomandat d’utilizar la palha per bufar, riscariatz d’as-
pirar.

Las plantas respiran
6-12 ans

• botelhon coma conteneire
• embut
• tube de tèst
• elodèa (planta aquatica)
• aiga

Plaçar la branca d’elodèa jos l’embut.
Cobrir lo còl de l’embut amb un tube.
Plaçar lo tot dins lo botelhon.
Emplenar lentament lo recipient amb d’aiga en tot tenent lo tube.

En qualques minutas, de botiòlas (dioxid de carbòni) van comen-
çar de se formar sus las fuèlhas d’elodèa.
Aprèp qualques oras, la quantitat d’aire dins lo tube càmbia, mo-
difi cant aital lo nivèl de l’aiga.

Las plantas respiran, absòrban l’oxigèn e produsisson de dioxid 
de carbòni.
Es possible de considerar los cambiaments de comportament de 
jorn e de nuèch.

Los liquèns coma indicators environamentals
10-12 ans

• arbres isolats (evitar los conifèrs s’es possible)
• bròcas
• fi l

Bastir un reticul a l’entorn del pè entièr de l’arbre, a mai o mens 
1 m del sòl, 30 cm de nautor, divisat en 10 x 15 malhas.
Detectar la frequéncia de cada espécia de liquèns : la frequéncia 
pòt variar de 1 a 10.
Se mai d’un individús son presents dins lo meteis rectangle, 
comptar un solet còp.

Indicar los liquèns segon lor color.
Analisar la qualitat de l’aire de la zòna en foncion del tablèu IPA 
(index de puretat atmosferica).

Los liquèns, coma fòrças autres organismes, patisson de la pre-
séncia dins l’aire de polluents, de particulas, de polsas fi nas, de 
dioxid de carbòni.

Estudi d’una seccion d’un riu, de sos factors biotics e abiotics

8-12 ans

• mapas
• fòtos aerianas
• papièr millimetrat
• papièr glaçat
• riban de mesurar 

Relevat del riu sus la mapa.
Analisi del bacin idrografi c : perimètre del bacin, identifi cacion 
del bacin versant, mesura de la susfàcia, dimensions e gradients, 
penda e relacion amb la capacitat d’erosion.
Observacion de la ret idrografi ca, traçat sus calc del tipe d’asse-
cament, de las mesuras de longor e de penda.
Relevat sus las òbras de recampatge e de derivacion.
Relevat dels regèts.
Talha e forma dels còdols : gra d’arredondissatge.
Analisi de la geomorfologia de l’espandida del riu estudiat.
Relevat de las formas d’erosion.
Relevat de las òbras de proteccion.
Relevat d’artefacts tot lo long del tròç de riu analisat.
Analisi fi sico-quimica de l’aiga : organoleptica, turbiditat, tem-
peratura, pH.

Las donadas que se pòdon collectar son plan nombrosas.
Se pòdon representar sus de grafi cs e de tablèus, amb de foto-
grafi as, de dessenhs, en foncion de l’edat dels estudiants. 

Las variablas d’un riu, abioticas e bioticas, son fòrça nombrosas 
e bravament ligadas entre elas. De simulacions son possiblas, en 
creant de modèls de diferents mitans fl uvials.

Aqueste “quasernet de trabalh” foguèt creat per ANISN VDA - Associacion dels profes-
sors de sciéncias naturalas - seccion Val d’Aosta.

per lo projècte Erasmus + « Percors TICE : L’EDD dins nòstras lengas »

Partenaris del projècte :

CIRDÒC (Centre Interregional de Desvolopament de l’Occitan) - França
Assessorat de l’éducation et de la culture - Région Autonome de la Vallée d’Aoste - 
Itàlia
Collègi Marcel Pierrel de Maruèjols - Region Occitània - França
Escòla Garona de Vielha - Val d’Aran - Espanha
ANINS-VDA - Vallée d’Aoste - Itàlia
Istituto Comprensivo Giacomo Matteotti de Rivoli – Piemont - Itàlia
LEGTPA Rabelais de Sanch Eli d’Apchièr - França
Istituzione scolastica Valdigne Mont-Blanc de Morgex - Vallée d’Aoste - Itàlia
DSDEN de l’Acadèmia de Montpelhièr - França

Tèxtes de Susanna Occhipinti : susanna.occhipinti@unicam.it
Las fi chas sont liurament tiradas de las practicas de laboratòri, de la documentacion e dels 
imatges de CCC sus Internet.
Fòrças son tiradas dels classadors :
Paramecio, Accacielle, Accadueò e Voyage au Centre de la Terre, 
telecargables gratuitament a l’adreiça
http://www.scuole.vda.it/scienze/index.php/quaderni-di-lavoro
Vos convidam tanben a senhalar tota violacion de la còpia, e mai involontària : los qu’an re-
digit aqueste manual son disponibles per los possessors dels dreches qu’èra pas possible de 
contactar, tanben per tota omission o inexactitud dins la citacion de las sorsas.

Realizacion grafi ca per
Gianluca Naccarato

Supervision de las versions
Susanna Occhipinti (italian)
Maria José Fernandez Anglada (occitan aranés)
Estelle Mazodier (occitan langdocian)
Silvia Pillon (anglés)
Manuela Puleio (francés)

A un pes, l’aire ? Quant de temps meton los degalhs per se de-
gradar ? Cossí realizar un pluviomètre en materials reciclats ? 
Realizat pel projècte Erasmus + « L’EDD dins nòstras lengas » 
per l’ANISN-VDA, aquel quasèrn de 35 experiéncias per faire 
en classa o a l’ostal se pòt telecargar sus la Maleta d’Occitani-
ca, lo portal collectiu occitan, en cinc versions linguisticas.

L’EDD DINS NÒSTRAS LENGAS 
Mon quasernet d’experiéncias

Retrobatz aquestas fi chas en occitan, francés, italian e an-
glés e totas las realizacions del projècte en linha : 

occitanica.eu/edd-lengas


